
ТИЖОРАТ БАНКЛАРИДА РАҚАМЛИ ТЕХНОЛОГИЯЛАРНИНГ ЖОРИЙ ЭТИЛИШИГА 
ЎЗБЕКИСТОН Э-ҲУКУМАТИ РИВОЖЛАНИШИНИНГ ТАЪСИРИ

Файзиева Муяссарзода Ханчаровна,
Тошкент давлат иқтисодиёт университети PhD докторанти

Аннотация
Мазкур тадқиқотни ўтказишдан мақсад Ўзбекистонда рақамли иқтисодиёт ва 

электрон ҳукуматни ривожлантиришга қаратилган сўнгги йилларда яратилган қонунчилик 
базаси асосида олиб борилган чора-тадбирлар натижасида эришилган Ўзбекистоннинг 
халқаро рақамли рейтинглардаги юқори ўринларини ҳамда мамлакатимизда 
ривожланаётган рақамли иқтисодиётни тижорат банкларида рақамли технологияларни 
кенг жорий этишга бўлган таъсирини ўрганиш ва таҳлил этишдир. Ушбу тадқиқотни 
сифатли ташкил этиш мақсадида тадқиқот усулларидан қиёсий таҳлил, дедукция, анализ 
ва синтез, гуруҳлаштириш ҳамда статистик жадвал ва графиклардан кенг фойдаланилди.

Калит сўзлар
Э-Ҳукумат ривожланиш индекси EGDI, онлайн хизмат индекси OSI, инсон капитали 

индекси HCI, электрон иштирок этиш индекси EPI, телекоммуникация инфратузилмаси 
индекси TII, интернет, рақамли иқтисодиёт, рақамли технологиялар, тижорат банклари.

Кириш. Мамлакатимизда иқтисодиёт 
тар моқлари ва ҳудудларини кенг рақамлаш-
тиришни ривожлантириш ислоҳотлари бир-
гина йил учун ёки бир қонуности ҳужжати би-
лан тартибга солинмай, бир нечта Ўзбекистон 
Республикаси Президентининг қарор ва фар-
монлари ҳамда Ўзбекистон Республикаси Ва-
зир лар Маҳкамасининг қарорлари билан комп-
лекс чора-тадбирлар амалга оширилмоқда. 
Бу ислоҳотларнинг натижалари халқаро таш - 
килотлар томонидан ҳам эътироф этилмоқда.  
Хусусан, Бирлашган Миллатлар Ташкилоти-
нинг (БМТ) ҳар икки йилда доимий ўтказиб  
борадиган Е-Ҳукумат сўрови БМТнинг Иқтисо-
дий ва ижтимоий ишлар департаменти маҳсу - 
лоти бўлиб, департамент томонидан Е-Ҳукумат  
сўрови ахбороти 2003 йилдан буён доимий 
равишда чоп этиб борилмоқда. Е-Ҳукумат сўро-
вида БМТга аъзо давлатларнинг “Е-Ҳукумат 
ривожланиш индекси” (E-Government Develop-
ment Index – EGDI) ҳисобланиб, мазкур EGDI 
индекси уч турдаги ўлчовлар ёрдамида аниқ-
ланади, улар: онлайн хизмат индекси (Online 
Service Index – OSI), телекоммуникация ин-
фратузилмаси индекси (Telecommunication 
Infrastructure Index – TII) ва инсон капитали 
индексларидир (Human Capital Index – HCI). 

Давлатимиз ва ҳукуматимиз томонидан 

мамлакатимизда рақамли иқтисодиётни 
фаол ривожлантиришга қаратилган кенг 
ислоҳот ларнинг олиб борилаётганлигини, 
миллий иқтисодиёт тармоқларидан бири 
бўлган банк соҳасида, банк хизматлари 
фойдаланувчилари бўлмиш юридик ва 
жисмоний шахслар учун тақдим этилаётган 
инновацион банк хизматларининг сифати 
ва сонидан ҳам кўришимиз мумкин. Банк 
секторини трансформация қилиш бўйича 
Ўзбекистон Республикаси Президентииннг 
2020 йил 12 майда ПФ-5992-сонли “2020–2025 
йилларга мўлжалланган Ўзбекистон Респу-
бликасининг банк тизимини ислоҳ қи лиш 
стратегияси тўғрисида”ги фармони билан 
хусусий сектор ривожланишини рағбат лан-
тириш, банкларнинг инвестициявий жо зи-
ба дорлигини, банк хизматлари оммабоп-
лиги ва сифатини ошириш учун банк 
секторини тубдан трансформация қилиш 
мақсадида Ўзбекистон Республикасида банк 
секторини ислоҳ қилишнинг 4 та асосий 
йўналишлари белгилаб берилди. Мазкур 
йўналишларнинг 3 ва 4 йўналишлари бевосита 
соҳага инновацион ахборот технологиялари 
ва дастурий воситаларини ҳамда замонавий 
рақамли хизматлар ва маҳсулотларни жорий 
этишни назарда тутади.

Тадқиқот методологияси. Мазкур тад-
қиқотда мамлакатимизнинг Э-Ҳукумат риво-
жланиш индекси (E-Government Development 
Index – EGDI), маҳаллий онлайн хизмат ин-
декси (Local Online Service Index – LOSI) 
ҳамда Электрон иштирок этиш индекслари 
(E-Participation Index, EPI) рейтингларида Ўз-
бекистон эгаллаб турган ўринлар таҳлил қи-
линди. Тадқиқот усулларидан қиёсий таҳлил, 
дедукция, анализ ва синтез, гуруҳлаштириш 
ҳамда статистик жадвал ва графиклардан фой-
даланилди.

Таҳлил ва натижалар. Э-Ҳукумат ривож-
ланиш индексининг Ўзбекистон бўйича 2016, 
2018 ва 2020 йиллардаги рейтинг кўрсат - 
кичларига кўра, Ўзбекистон электрон ҳуку-
матлар рейтингида 2018 йилда 2016 йил 
билан солиштирганда 1 поғонага, 2020 
йил билан солиштирганда 7 поғонага паст-
лаганлигини кўрамиз. Шунга қарамасдан 
Ўзбекистон рей тингда 80–90 орасидаги по-
ғона ларни эгаллаб турганлиги сабабли EGDI 
даражаси юқори бўлган давлатлар гуруҳидан 
жой олган. Электрон ҳукумат рейтингдаги 
пастлаган ўринларга номутаносиб равишда 
Ўзбекистон нинг EGDI индекси ошиб бор-
моқда. 2016 йилда Ўзбекистоннинг EGDI ин - 
декси 0.54 ни ташкил этган бўлса, 2018 

йилга келиб 0.62 га ошган, яъни 0.08 пунктга 
яхшиланган. Шунингдек, 2020 йилдаги EGDI 
индекси 0.67 ни ташкил этган, бу эса 2018 
йил EGDI индекси билан солиштирилганда 
0.05 пунктга яхшиланганлигини кўрсатади. 
Ўзбекистон EGDI индекс кўрсаткичининг 
рейтингдаги ўринга тескари равишда ўсиши 
албатта EGDI индексни ташкил этадиган 
ўлчовлар кўрсаткичларига узвий боғлиқдир. 
Ўзбекистоннинг рейтингдаги онлайн хизмат 
индекси (OSI) 2016 йилдан 2018 йилгача 0.10 
пунктга яхшиланган, 2018 йилдан 2020 йилгача 
эса 0.01 пунктга ёмонлашган. Ўзбекистоннинг 
телекоммуникация инфратузилмаси индекси 
(TII) 2016–2020 йилларда доимий ўсиш кўр-
саткичларини қайд этган, яъни 2016 йил Ўз-
бекистоннинг TII индекси 0.25 ни, 2018 йилда 
0.33 ни, 2020 йилда 0.47 ни ташкил этган бў-
либ, 2016–2020 йиллар давомида 0.22 пунктга 
яхшиланган. Ўзбекистоннинг инсон капитали 
индекси (HCI) ҳам доимий ўсиш кўрсаткичла-
рига эга бўлиб, 2016 йилда 0.69 ни, 2018 йилда 
0.7396 ни ва 2020 йилда 0.7434 ни ташкил эт-
ган. 2016-2018 йиллар давомида Ўзбекистон-
нинг HCI индекси 0.05 пунктга яхшиланган, 
2018-2020 йилларда эса 0.0038 пунктга қис-
ман яхшиланган (1-жадвал). 

1 БМТнинг Иқтисодии�  ва ижтимоии�  ишлар департаментининг Э-Ҳукумат су�рови маълумотлари асосида тадқиқот 
муаллифи томонидан таи� е�рланди.

1-жадвал
БМТнинг Э-Ҳукумат ривожланиш индексида Ўзбекистон Республикасининг 

2016–2020 йиллардаги ўрни1

БМТнинг Иқтисодий ва ижтимоий иш лар департаменти 2020 йилдаги Э-Ҳукумат сўровида 
“Маҳаллий онлайн хизмат индекси” (Local Online Service Index – LOSI) ўлчови кўрсаткичларини 
шаҳарлар миқиёсида ҳам эълон қилди. Мазкур индексда Тошкент шаҳри 0.2875 кўрсаткич билан 
86 шаҳарлар ўртасида 56-ўринни эгаллади (2-жадвал).

2-жадвал
Маҳаллий онлайн хизмат индексида (LOSI) Тошкент шаҳрининг 

2020 йилдаги ўрни2

2 БМТнинг Иқтисодии�  ва ижтимоии�  ишлар департаментининг Э-Ҳукумат су�рови ва Жаҳон банки маълумотлари 
асосида тадқиқот муаллифи томонидан таи� е�рланди.
3 БМТнинг Иқтисодии�  ва ижтимоии�  ишлар департаментининг Э-Ҳукумат су�рови маълумотлари асосида тадқиқот 
муаллифи томонидан таи� е�рланди.

Мазкур жадвалда 56-ўринни банд этган 
Тошкент шаҳри кўрсаткичидан ташқари 
рейтингда 54, 56, 59, ва 61-ўринларни эгал-
лаган мамлакатлар кўрсаткичлари, шунинг-
дек, 2020 йилги Ялпи Ички Маҳсулот (ЯИМ) 
кўрсаткичлари ҳам  солиштириш мақсадида 
тасвирланди. Ўнга кўра, Ўзбекистон қарийб 60 
млрд. доллар ЯИМ билан Непал давлати ЯИМ 
ҳажмидан қарийб 27 млрд. доллар, Руанда дав-
лати ЯИМ ҳажмидан 50 млрд. долларга яқин, 
Тожикистон Республикаси ЯИМ ҳажмидан эса 
51 млрд. доллардан кўп ЯИМ ҳажмига эга бўла 
туриб улардан 1-3 поғона юқорида турганлиги 
қувонарли ҳолат эмас.  

БМТнинг Иқтисодий ва ижтимоий ишлар 
департаменти Э-Ҳукумат сўровининг иккин-
чи энг асосий кўрсаткичи Электрон иштирок 
этиш индекси (E-Participation Index, EPI) ҳисо-
бланади. EPI индекси Э-Ҳукумат сўровининг 
ўлчовини қуйидаги онлайн хизматларга эъти-
бор бериш асосида кенгайтиради, улар: 

– “электрон ахборот”: ҳукуматлар томо-

нидан фуқароларга оммавий ахборот тақдим 
этиш ва маълумотларга кириш орқали ишти-
рок этишни таъминлаш;

– “электрон маслаҳатлашув”: фуқаро-
ларни давлат сиёсати ва хизматларига ҳисса 
қўшиш ва муҳокама қилишга жалб этиш;

– “электрон қарор қабул қилиш”: қарор-
лар қабул қилиш жараёнларида фуқаролар-
нинг ҳуқуқ ва имкониятларини кенгайтириш.

Ўзбекистон Республикаси мазкур EPI 
индексида 2016–2020 йиллар давомида до-
имий ўсиш суръатларини намоён этмоқда 
(3-жадвал). Жадвалдаги маълумотларга кўра, 
2018 йилда Ўзбекистон EPI индекси 0.76 ни 
ташкил этган, 2016 йил EPI индекси билан со-
лиштирилган 0.08 пунктга яхшиланган, лекин 
шунга қарамасдан EPI рейтингдаги ўрни 12 
поғона пастлаган. 2020 йилда эса Ўзбекистон 
қарийб 2016 йилги рейтингдаги ўрнини эгал-
лаб 14 поғонага кўтарилган ва натижада 0.81 
кўрсаткич билан EPI даражаси “жуда юқори” 
бўлган давлатлар гуруҳига кирган. 

3-жадвал
Электрон иштирок этиш индексида Ўзбекистон Республикасининг 

2016–2020 йиллардаги ўрни3

Йиллар Ўрин EPI даража EPI индекс

2016 47 - 0,6780
2018 59 - 0,7584
2020 46 Жуда юқори 0,8095

Э-Ҳукумат ривожланиш индексининг энг 
аҳамиятли ўлчовларидан бири – бу телеком-
муникация инфратузилмаси индекси ҳисобла-
нади (Telecommunication Infrastructure Index – 
TII). TII индекси қуйидаги қисмлардан иборат:

– интернетдан фойдаланадиган шахслар
фоизи; 

– 100 аҳолига стационар телефон обуна-
лари;

– 100 аҳолига мобиль уяли телефон
обуналари;

– 100 аҳолига симли кенг полосали обу-
налар;

– 100 аҳолига фаол мобиль кенг полосали
обуналар.

Ўзбекистоннинг телекоммуникация 
инфратузилмаси индекси (TII) 2016 йилда 
0.25 ни ташкил этган бўлса, бу кўрсаткич 2018 
йилги сўровда 0.33 га ошган, яъни 0.08 пунктга 
яхшиланган. 2020 йилги натижаларга кўра, 
Ўзбекистоннинг TII индекси 0.47 ни ташкил 
этиб 0.14 пунктга яхшиланган (4-жадвал).

4-жадвал
Телекоммуникация инфратузилмаси индексида (TII) Ўзбекистон Республикасининг 

2016–2020 йиллардаги кўрсаткичлари

4-жадвалдан маълумки, мазкур индекс 
рейтинг ўринлардан иборат эмас, шунингдек, 
2020 йилдаги TII индекси беш қисмлардан 
эмас, аксинча тўрт қисмлардан иборат бўл-
ган. Ўзбекистоннинг 2016–2020 йиллардаги 
TII индекси 0.22 пунктга яхшиланган бўлиб, 
интернетдан фойдаланадиган шахслар фоизи 
2020 йилга келиб сезиларли ўсишни қайд эт-
ган, яъни 12 фоизга, 100 та аҳолига симли кенг 
полосали обуналар сони 11 тага ҳамда 100 та 
аҳолига фаол мобиль кенг полосали обуналар 
сони 40 тага ўсган. Шунингдек, индекснинг 100 
та аҳолига мобиль уяли телефон обуналари 
сонида 2018–2020 йиллар орасида 2.46 га па-
сайиш кузатилган. 

Юқорида тасвирланган жадваллар 
маълумотларидан маълум бўладики, 2020 
йилги натижалар ижобий томонга сезиларли 
даражада ўсган, хусусан, электрон ҳукумат 
индекси, электрон иштирок этиш индекси 
ва телекоммуникация инфратузилмаси 
индекслари, шунингдек, ушбу индексларни 
ташкил этувчи қисмлар кўрсаткичларида 
ҳам давомли ижобий ўсиш ва яхшиланишлар 
мавжуд. Бу ижобий ўзгаришларга сабаб, 
катта эҳтимол билан сўнгги йилларда дав-

латимиз ва ҳукуматимиз томонидан рақамли 
иқтисодиётни ва электрон ҳукуматни ри вож-
лантиришга қаратилган қонуности ҳужжат-
ларни қабул қилинишидир. Ўзбекистон Рес - 
публикаси Презиентининг 05.10.2020 йил-
даги ПФ–6079-сонли фармонининг қабул 
қилиниши ҳудудларни интернет тармоғига 
улаш имкониятини янада кенгайтирди. Ўш-
бу фармон ва бошқа мазкур йўналишдаги 
бошқа қонуний ҳужжатларнинг қабул қили-
ниши давлатимиз рақамли иқтисодиёт ин-
фраструктурасига ижобий таъсир этди. 
Биргина, 2015–2021 йиллар давомидаги маълу - 
мот узатиш тармоғи кўрсаткичларини таҳлил 
этадиган бўлсак, маълумот узатувчи тармоғига 
уланган абонентлар сони (интернетни қўшган 
ҳолда) 2015–2021 йиллар давомида 18 339,7 
мингдан 29 500,2 мингга етган ёки 161 % ўсиш-
га эришилган. Шундан, интернет тармоғига 
уланмаганлар сони 10 000,6 мингдан 6 513,1 
мингга камайган ёки 65%  камайиш билан ижо-
бий натижани қайд этган. Шундан, интернет 
тармоғига уланганлар сони 8 339,1 мингдан 
22 987,2 мингга кўпайган ёки 276 %  га ошган 
(1-расм).

1-расм. Маълумот узатувчи тармоғига уланганлар сони (интернетни қўшган ҳолда, 
2015–2021 йиллар учун, минг бирлик)

Маълумот узатувчи тармоғига уланган, интернет тармоғига кенг полосали уланиш бўйича 
абонентлар сони 2015–2021 йиллар орасида 466,3 мингдан 1 457,5 мингга ўсган ёки 313 % га ош-
ган Шунингдек, Интернет тармоғига мобиль алоқа орқали уланган абонентлар сони 2015–2021 
йиллар орасида 7 793,7 мингдан 20 991,8 мингга етган ёки 269% га ўсган (2-расм).

2-расм. Интернет тармоғига уланиш бўйича абонентлар сони 
(2015–2021 йиллар учун, минг бирлик)

Интернет тармоғига уланган абонентлар сони ҳудудлар кесимида таҳлил қиланганда, 
2015–2021 йиллар давомида фаол уланиш кўрсаткаичлари бир ҳилда Андижон, Қашқадарё, На-
манган, Самарқанд, Фарғона вилоятлари ҳамда Тошкент шаҳрига тўғри келган (3-расм).

3-расм. Ҳудудлар кесимида интернет тармоғига уланган абонентлар сони (2015–2021)

Юқоридаги таҳлил маълумотларидан 
юр ти мизда интернетдан фойдаланиш кўрсат-
кичлари юқори ўсишда давом этаётганлигини, 
бу эса бир вақтнинг ўзида жисмоний ва юридик 
шахслар томонидан масофавий хизматларга 
бўлган талабни ҳам оширишини англатади. 
Юртимиздаги иқтисодий фаол аҳолининг энг 
кўп мурожаат этадиган хизмат турларидан 
бири бу 2 молия хизматлари бўлиб, юртимизда 
молия хизматларининг энг катта ҳажмини 
амалга оширадиган соҳа бу – банк соҳасидир.  

Замонавий, жаҳон банклари билан тенг-
лаша оладиган шароитда аҳолига сифатли  
банк хизматларини кўрсатилиши рақамли  
технологиялардан фойдаланиш ҳисобига амалга  
оширилади. Бунда янги ва ёки такомиллаш-
тирилган рақамли технологияларни маҳаллий  
тижорат банклари фаолиятида жорий эти-
ли ши нинг зарурияти ва аҳамияти ўтган йил - 
лар давомидаги банк хизматларини тақдим 
этишдаги ва фойдаланишдаги юзага келган 
мураккабликлардан (узоқ вақт навбат кутиш-
лар, бир жисмоний шахс пластик картасидан 
иккинчи жисмоний шахс пластик картасига 
пул маблағларини ўтказиш учун банк офи-
сига бориб ариза билан мурожаат қилиш, 
юри дик шахслар ўртасида пул маблағларини 
ўтказиш учун тўлов топшириқномасини чоп 
эттириш, ва айрим ҳолларда банк ходими-
нинг масъулиятсизлиги сабабли тўлов топ - 
ши риқномасида назарда тутилмаган юридик  
шахслар ҳисоб рақамларига пул маблағла-
рининг ўтказиб юборилиши, жисмоний шахс - 

лар томонидан узоқ ва қисқа муддатли кредит-
лар ҳақида маълумот олиш учун банк офисига 
бориш, навбат кутиш ёки масъул ходимни иш 
жойида бўлишини кутиш, кўп ҳолларда кредит 
бўлимидан асоссиз ва оғзаки рад жавобини 
олиш, шахсий пластик картадаги маблағни нақд  
пулга айлантиришдаги навбатлар, хорижий 
валютани миллий валютага ва миллий валю-
тани хорижий валютага айирбошлашдаги му - 
рак кабликлар, коммунал тўловларни тўлаш-
даги навбатлар ва ҳоказо) англаш осондир.

Банклар фаолиятида рақамли иқтисоди - 
ётнинг қулайликлари, тўловлар учун харажат-
ларнинг камайиши, товарлар ва хизматлар 
ҳақида кўпроқ ва тезроқ маълумот олиниши, 
рақамли дунёдаги товар ва хизматларнинг 
жаҳон бозорига чиқиш имкониятларининг 
кат талиги, Фидбек (истеъмолчи фикри)ни 
тез олиш ҳисобига товар ва хизматларнинг 
жадал такомиллаштирилиши [1], операцион 
харажат ларни, ходимларнинг иш ҳақини, мо-
ли явий хизматларнинг нархини сезирарли 
даражада камайиши ва натижада фойда ҳаж-
мининг ошиши кабилардир [2]. Тижорат банк - 
ларида молиявий инновацияларни фаол жорий  
этиш натижасида банк бозорида рақобат 
жадаллашади, унинг моҳияти ўзгаришига, кре - 
дит ташкилотининг классик кўриниши ўзгари-
шига, виртуал банкларнинг яратилишига[3], 
банкларда ҳужжатлар айланишининг сези-
рарли даражада тезлашишига ва камайишига 
сабаб бўлади, шу билан бирга, банклар ўз 
маблағларини ҳам, иш вақтини ҳам тежайди [4].

4-расм. Масофадан банк хизматларини кўрсатувчи тизимлардан 
фойдаланувчилар сони (2022 йил 1 январь ҳолатига) [5]

Тижорат банкларида замонавий рақамли тех-
нологияларни жорий этишнинг аҳамиятини 
жадаллик билан ўсиб бораётган, масофадан 
туриб банк хизматларидан фойдаланаёт - 
ган мижозлар сонидан ҳам англаш мумкин  
(4-расм).

Ўзбекистон Республикаси Марказий 
банки томонидан келтирилган маълумотларга 
кўра, 2014–2016 йиллар орасида масофа-
дан туриб банк хизматларидан фойдаланган 
фойдаланувчилар сони сезиларли даражада 
ошган, 2018–2021 йиллар орасида уларнинг 
сони кескин даражада ўсган. Сўнгги 2021 
йилнинг 1 январь ҳолатидан 2022 йилнинг 
1 январь ҳолатига юридик шахслар ва якка 
тартибдаги тадбиркор фойдаланувчилар 
сонидаги ўсиш 17,8% ни ташкил этган бўлса, 
жисмоний шахс туридаги фойдаланувчилар 
сони 40% га ошган. Бу кўрсаткичлардан 
маълум бўладики, масофадан туриб банк 
хизматларидан фойдаланувчиларнинг катта 

қисмини жисмоний шахслар ташкил этади.
Замонавий рақамли технологиялар ти - 

жо рат банкларида кенг жорий этилиши, 
банклар томонидан ўз мижозларига – жис-
моний ва юридик шахсларга кўрсатадиган 
молия хизматлари турини кенгайтирди ва 
ҳажмини оширди. Мамлакатимизда амалга 
ошириладиган молия хизматларининг юқо - 
ри ҳажми айнан тижорат банкларига тўғри 
келишини инобатга олиб, шу ўринда иқтисодий 
фаолиятнинг асосий турлари бўйича кўр-
сатилган хизматлар ҳажмидан молия хизмат-
ларининг ЯИМдаги улушини таҳлил қилиш 
ўринлидир. Ўнга кўра, 2010–қ2016 йиллар 
давомида молия хизматларининг ЯИМдаги 
улуши 2 643,7 млрд. сўмдан 9 898,4 млрд. 
сўмгача сезиларли ўсиш кўрсаткичларини 
ташкил этган бўлса, 2017 йилдан 2021 йилгача 
15 023,8 млрд. сўмдан 59 733,3 млрд. сўмгача 
юқори ўсиш суръатларини намоён этган (5-
расм).

5-расм. ЯИМдаги хизматлар соҳаси улушининг молия 
хизматларига тегишли ҳажми (млрд. сўм)

Маҳаллий ва хорижий тижорат банк - 
лари томонидан қуйидаги рақамли техноло-
гияларни банк фаолиятига жорий этишнинг 
ва ривожлантиришнинг аҳамияти банк 
фаолиятида самарадорликни оширувчи омил  
сифатида эътироф этилмоқда. Булар: масо - 
фавий банк хизматлари (интернет-банкинг,  
мобил-банкинг, клиент-банк, ТВ-банкинг, тер - 
минал-банкинг, USSD-банкинг, SMS-банкинг), 
банк тўлов карталарини чиқариш, онлайн 

пул ўтказмалари, онлайн-кредитлаш, POS 
– кредитлаш, P2P кредитлаш, онлайн депо-
зитлар, онлайн суғурта, онлайн инвестиция-
лаш, онлайн ўзини инкассассиялаш, онлайн 
биржа, онлайн бухгалтерия ҳисоби, онлайн 
хизмат, интернет облигациялари, интернет-
эквайринг, интернет-контрагент, валюта мене-
жери, электрон пуллардан фойдаланган ҳолда 
ҳисоб-китоблар, блокчейн, сунъий интеллект, 
смарт-карталар, виртуал карта, контактсиз 

тўловлар, 1PAY тўлов хизмати, лаҳзали 
тўлов лар, API – интерфейслари, биометрик 
идентификация тизимлари, код бўйича нақд 
пул олиш “Quant”, онлайн-конверсия, онлайн-
халқаро пул ўтказмаси, онлайн-ҳисобварақ 
очиш, онлайн пластик карта очиш, халқаро 
пул ўтказмаларини мобиль илова орқали 
қабул қилиш, бошқа банклардан очилган 
плас тик карталардан кредит ундириш, мо-
биль дастурлар, катта маълумотлар (Big 
Data), чатбот, роботлаштириш, булутли техно-
логиялар, Нарсалар интернети (Internet of 
Things) технологиялари ва бошқалардир. 

Хулоса ва таклифлар. Ўзбекистон эриш-
ган онлайн хизмат индекси (OSI) ва инсон 
ка питали индексларининг (HCI) ижобий 
кўр саткичлари, давлатимиз томонидан ўз 
фуқаролари учун яратилган онлайн хизматлар 
тури ва сифатини оширишга қаратилган чора-
тадбирларнинг амалга оширилаётганидан, 
шунингдек, аҳолининг инсон капитали сифа-
тини оширишга қаратилган ислоҳотларни 
(ҳаёт давомида узлуксиз таълим, соғлиқни 
сақлаш, меҳнат бозорида меҳнат талабини 
ошириш, камбағалликка қарши курашиш, 
аҳоли салоҳиятини оширишга қаратилган сар-
мояларнинг киритилиши ва ҳоказолар) олиб 
борилаётганлигидан далолатдир. Шу билан 

бирга, Ўзбекистоннинг Э-Ҳукумат ривож ла -
-ниш индексига кўра, Ўзбекистон ҳукумати 
томонидан телекоммуникация инфратузил-
маси ҳолати яхшиланаётганлигини (халқаро 
интернет тармоғига уланиш ва унинг умумий 
ўтказувчанлик имкониятини кенгайтириш, 
оптик-толали алоқа линияларини қуриш, 
аҳолига юқори тезликдаги интернет хиз-
матларини кўрсатиш қурилмалари сиғимини 
ошириш,  мобиль интернет тезлигини ошириш, 
давлат аҳамиятига молик автомобиль йўл-
ларини мобил интернет қамрови билан 
таъминлаш, йирик маълумотларни сақлаш ва 
қайта ишлаш марказлари қуриш ва ҳоказо) 
англатади. 

Хорижда ва мамлакатимизда замонавий 
рақамли технологияларнинг тижорат банк-
ларида жорий этилаётганлиги ва фаол қўл-
ла наётганлиги банк соҳасида замонавий 
тенденция сифатида шаклланиб бормоқда ҳам-
да улар томонидан фойдаланувчиларга кўр - 
сатилаётган хизматлар сифатини ошириш 
имконини бермоқда. Тижорат банклари фаоли - 
ятини рақамлаштирилиши, мижозлар нинг ма - 
ҳал лий банкларга бўлган ишончининг мустаҳ-
камланишига ва маҳаллий банкларни жаҳон 
банклари каби глобаллашув жараёнларида 
фаоллашишларига имкон беради.

Аннотация

The article explores the specifics of the transformation of banking activities in the 
conditions of the digitalization of the economy; showing the main directions of development 
of financial technologies in the banking sector, involving further transformation of traditional 
banking services and other areas through digitalization.

